
[I-Qorti:

Rat ir-Rikors imressaq fl-4 ta’ Ottubru, 2013, li bih u ghar-ragunijiet
hemm imfissrin, ir-rikorrent Peter Zammit talab i din il-Qorti Zzomm |-
ezekuzzjoni tal-kambjali msemmija fl-ittra uffi¢jali mahruga kontrih mill-
intimat ezekutant Dylan Azzopardi fl-1 ta’ Ottubru, 2013;

Rat ir-Risposta mressga mill-intimat ezekutant Dylan Azzopardi fit-8 ta’
Novembru, 2013, li biha, u ghar-ragunijiet hemm imfissra, sahaq li I-Qorti
ma kellhiex tilqa’ t-talba tar-rikorrent ezekutat;

Semghet ix-xhieda mressqga mill-partijiet;

Semghet it-trattazzjoni tal-avukati tal-partijiet;

Rat |-atti kollha tar-Rikors;

Rat id-degriet taghha tal-4 ta’ Marzu, 2014, li bih halliet ir-rikors ghal-lum
ghas-sentenza,

Ikkunsidrat:

llli din hija azzjoni biex twaqqgaf |-ezekuzzjoni ta’ kambjala ghall-finijiet
tal-proviso tal-artikolu 253(e) tal-Kapitolu 12 tal-Ligijiet ta’ Malta. Ir-
rikorrent ezekutat Zammit jghid li hemm ragunijiet tajba fil-ligi ghaliex |-
ezekuzzjoni tal-imsemmija kambjala jmissha titwaggaf. Hu jghid |i I-
kambjala nharget b’tehdid, ma tirrapprezentax |-ammont |i hu ghandu
jaghti lill-ezekutant, u li [-import tal-istess kambijala jigbor fih imghaxijiet il
hinn minn dawk li tippermetti I-ligi ghaliex huma mghaxijiet uzurariji;

llli I-ezekutant Azzopardi jichad dawn ix-xiljiet kollha tal-ezekutat. Fost I-
ohrajn, hu jishaq li I-import tal-kambjala huwa tabilhaqq il-kreditu dovut
lilu minghand I-ezekutat li nagas li jhallas imgar parti minn dak li ghandu
jaghti u li kien sahansitra offra cheque li baga’ ma kienx onorat meta
mghoddi biex jissarraf;

Ili mill-provi li_tressqu_mill-partijiet johrog li fil-31 ta’ Awwissu, 2013,
inharget kambjala ghall-ordni ta’ I-intimat ezekutant Azzopardi (aktar il
quddiem imsejjah “I-ezekutant”) fl-import ta’ sittin elf euro (€ 60,000). L-
imsemmija kambjala kienet accettata mir-rikorrent Zammit (aktar il
quddiem imsejjah “l-ezekutat”). Il-kambjala kienet iffirmata fl-ufficju legali
tal-avukat tal-ezekutant dak inhar li kienet saret ukoll kitba. Sa mill-
ewwel xhur tal-20137 l-ezekutat kien beda jissellef flus minghand I-
ezekutant minhabba sitwazzjoni finanzjarja mwieghra li kien jinsab fiha®.
L-ezekutat jghid li minghand |-ezekutant huwa ssellef madwar sitta u
hamsin elf euro (€ 56,000) f'okkazjonijiet differenti fuqg medda ta’ xi erba’
(4) jew hames (5) xhur”. Is-self sar fi flus kontanti u ma kienx issemma
zmien fkemm kellhom jintraddu lura: kienet saret karta biex tghid biss
kemm kellu jithallas imghax kull xahar sa ma tingata’ s-somma mislufa;

! Dok “A”, fpag. 4 tal-process

2 Ara Dok “DA1”, fpag. 43 tal-process

% Xhieda ta’ Dr. Kenneth Grima 26.11.2013, fpag. 15 tal-process
* Xhieda tieghu 26.11.2013, fpag, 19 tal-process

lIli xi Zmien wara li I-ezekutat beda jissellef minghand |-ezekutant, xtara
karozza izda gabel ma lahaq hallasha, I-ezekutant beda jishaq mieghu li
jghaddihielu bhala rahan. L-ezekutat ghaddhielu |-karozza. Fl-istess
zmien, |-ezekutat sab ma’ wi¢cu problemi finanzjarji minhabba li debituri
tan-negozju tieghu ma kinux geghdin ihallsuh. Semma wkoll li ghandu
problema ta’ konsum ta’ alkohol u droga®;

llli I-ezekutat jghid li lill-ezekutant tah hlasijiet li jitiighu ghal ghoxrin elf
euro (€ 20,000) fi flus kontanti konsistenti fi hlasijiet ta” madwar erbat elef
euro (€ 4,000) kull tmiem ix-xahar. Jghid li ma nghatax ri¢evuti ghall-
hlas li ghamel;

llli I-ezekutat hareg ukoll ¢ekk ghall-import ta’ hdax-il elf u erba’ mitt euro
(€ 11,400)° datat it-13 ta’ Lulju, 2013, li ghaddih lill-ezekutant izda li talbu
biex ma jsarrfux sa ma jghidlu li kien hemm fondi fil-bank biex jaghmlu
tajjeb ghall-istess cekk’;

Illi fI-10 ta’ Settembru, 2013%, I-avukat tal-ezekutat ressaq kwerela mal-
Pulizija biex jitlobha tiehu passi kontra |-ezekutant;

I1li fl-1 ta’ Ottubru, 2013°, l-ezekutant baghat ittra ufficjali lill-ezekutat biex
jitolbu jhallas I-import tal-kambjala. Din I-ittra saret ghall-finijiet tal-
artikolu 265(2) tal-Kapitolu 12 tal-Ligijiet ta’ Malta u bi twissija lill-intimati
ezekutati ghall-finijiet tal-proviso tal-artikolu 253(e) tal-istess Kodic¢i. Mal-
ittra ufficjali kien hemm mehmuza fotokopja tal-kambjala. L-ezekutat
fetah din il-kawza fl-4 ta’ Ottubru, 2013;

lIli ghal dak li jirrigwarda |-konsiderazzjonijiet ta’ natura legali marbutin
mal-kaz jinghad li I-ligi tipprovdi li kambjala jew promissory note

® |bid. fpag. 22 tal-process

® Dok “DA2”, fpag, 44 tal-process

” Xhieda tal-ezekutant 28.1.2014, fpag. 48 tal-process
® Dok “DZA’, fpagg. 58 — 60 tal-process

° Dok “A”, f'pag, 3 tal-process

mahrugin skond il-Kodici tal-Kummerc¢ jitqgiesu bhala titoli esekuttivi, hekk
kif tintbaghat lill-ac¢ettant ittra uffi¢jali wara li taghlaq id-data tal-hlas
taghha u ma tkunx ghadha thallset. Il-ligi trid li I-ittra uffi¢jali mibghuta
lid-debitur accettant tavzah, tant piena ta’ nullita’, bil-jedd tieghu i
jopponi dik it-talba ghall-hlas fi zmien ghoxrin jum min-notifika lilu tal-
istess ittra billi jressaq rikors li biha jopponi |-esekuzzjoni ta’ kambjala
jew promissory note bhal dik'®. II-ligi ssemmi wkoll ghal liema ragunijiet
persuna intimata tista’ tressaq talba ta’ oppozizzjoni ghall-ezekuzzjoni
tal-kambjala jew il-promissory note, ghal kollox jew f'bi¢¢a minnha;

llli fil-kaz li I-Qorti ghandha quddiemha llum, I|-ezekutat inqeda bl-
imsemmi rimedju u qieghed jitlob li din il-Qorti tordna li titwaqgqgaf I-
ezekuzzjoni tal-kambjala minnu accettata;

[lli fil-kaz tal-lum l-ezekutat ressaq tliet ragunijiet ghaliex gieghed jitlob
li titwaqqgaf I-ezekuzzjoni tal-imsemmija kambjala li huwa jghid i
huma “gravi u validi” biex isahhu t-talba tieghu. Huwa jsemmi li |-
kambjala ma turix l-ammont li |-ezekutat issellef tassew minghand I-
ezekutant, u dan billi tigma’ fiha imghaxijiet uzurarji, u wkoll li I-ezekutant
gieghed jitlob |-ezekuzzjoni tal-ammont kollu tal-kambjala minkejja Ii I-
ezekutat hallas ammonti sostanzjali mid-dejn tieghu lejh;

Illi 1-Qorti tifhem li I-procedura li ddahhlet fil-Kodi¢i tal-Procedura Civili
f'dan ir-rigward kienet mahsuba biex taghti rimedju lil min ikun intalab i
jhallas kambjala jew promissory note mahruga skond il-Kodic¢i tal-
kummerc¢ u jkun hemm radguni tajba biex izomm I-ezekutivita’ taghha jew
iI-hlas mitlub. Min-naha l-ohra, wiehed irid izomm fmohhu li din il-
procedura tirreferi ghal titoli ezekutivi u t-tifsira ghall-e¢¢ezzjoni kontra |-
ezekutivita’ tal-istess titoli ma tridx tkun wahda wiesgha li ggib fix-xejn I-
effetti ta’ titoli bhal dawn. Huwa ghalhekk li I-ligi ssemmi ragunijiet “gravi
u validi” biex twaqqaf I-ezekutivita’ taghhom, fejn dan jithalla jsir;

% proviso tal-art. 253(e) tal-Kap 12

[lli r-ragunijiet li I-ligi ssemmi biex tinzamm |-ezegwibilita’ ta’ kambjala jew
promissory note huma li (a) I-firma fuq dik il-kambjala jew promissory
note ma jkunux tal-persuna li tintalab thallasha u (b) “radunijiet ohra
gravi u validi biex topponi dik |-ezekuzzjoni u f'dak il-kaz biex persuna
tesigi I-hlas” taghha. II-ligi ma tghidx X'inhuma tali radunijiet gravi u
validi;

llli I-Qorti hija tal-fehma li tali ragunijiet gravi u validi ma jistghux ikunu
usa’ mir-ragunijiet mansubin mil-ligi specjali — il-Kodi¢i tal-Kummer¢ —
biex izommu milli kambjala tithallas. Langas ma hija tal-fehma i fi
proc¢edura bhalma hija din tal-lum, il-Qorti tistharreg il-mertu ta’ xi
kwestjoni li tolqot is-siwi tal-kambjala nnifisha jew tal-obbligazzjoni li fiha
titnissel, liema stharrig jidher |i jmissu jsir fkawza |i titressaq
specifikatament ghal dan il-ghan. Kulma trid il-ligi f'din il-pro¢edura hu li
I-Qorti tara jekk hemmx ragunijiet serji bizzejjed biex tissospendi I-
esekuzzjoni tal-kambjala jew tal-promissory note li tkun;

lIli, fdan il-kaz, ladarba |-kambjala bagghet ma gietx girata, il-Qorti ma
tistax twarrabha ghal kollox mill-qafas li fih inharget u ghal liema
obbligazzjoni jew kontrattazzjoni tirreferi**. Fil-kaz tal-lum, jidher ac¢ettat
li I-kambjala nharget wara li I-ezekutat issellef flus minghand |-ezekutant
u ma wasalx ghaliex sensiela ta’ ¢irkostanzi fin-negozju wasslu ghal
gaghda finanzjarja mwieghra;

llli, kif inghad, |-ezekutat isejjes il-kaz tieghu fuq tliet cirkostanzi. L-
ewwel cirkostanza — li tigbor maghha t-tieni wahda wkoll — trid li I-import
tal-kambjala ma jurix [-ammont li tabilhaqq issellef I-ezekutat minghand I-
ezekutant, u ghalhekk (u din hija t-tieni ¢irkostanza) l-import jghodd fih
imghaxijiet li kienu oghla minn dawk Ii I-ligi tippermetti.  Mill-fatti li
johorgu mill-atti ta’ din il-pro¢edura jirrizulta li l-ezekutat jagbel i
minghand Il-ezekutant issellef is-somma ta’ grib is-sitta u hamsin elf euro
(€ 56,000) fug medda ta’ ftit xhur matul 1-2013. Ghall-hlas lura tal-istess

'p A. TM 16.1.20083 fil-kawza fl-ismijiet John Giordmanina et vs Joseph Pace et

somom misselfa ma kien miftiehem |-ebda data jew zmien: kien hemm
arrangament biss dwar hlasijiet ta’ mghax kull xahar;

llli I-Qorti taghraf li x-xilja ta’ self b’'uzura hija raguni serja u gravi biex
tattakka s-siwi ta’ kull negozju, ladarba |-uzura tikkwalifika bhala eghmil li
jmur kontra l-ordni pubbliku. Imma, sewwasew minhabba s-serjeta’ ta’
allegazzjoni bhal din, il-Qorti trid tintwera xi sura ta’ prova tangibbli li
tixned haga bhal din. Ma tistax tibga’ allegazzjoni tperper fl-arja. Issa, I-
ezekutant ma kienx fqaghda li jghid sewwa kemm kien issellef
minghand l-ezekutant. Kien biss I-ezekutant li ressag dokument i juri |-
ewwel self li sar fi Frar tal-2013. Huwa jghid li meta, f Awwissu tal-istess
sena, saret il-kambjala, I-import taghha kien jirrapprezenta dak li I-
ezekutat kien ghad fadallu jhallsu. L-ezekutant ma jghidx li dak I-import
huwa l-ammont li sellef lill-ezekutat. Dan jista’ jitfisser fil-fatt li hija
prattika accettata li I-import ta’ kambjala, ladarba d-data tal-eghluq
taghha tkun wara d-data tal-hrug taghha, tkun tghodd fiha xi mghax fuq
il-kapital. L-ezekutat ittanta jressaq bi prova tal-allegazzjoni tieghu tal-
ezistenza tal-uzura I-fatt li I-ezekutant jigi minn familja li “hija maghrufa”
ghal dawn |-ghamliet ta’ negozju. 1l-Qorti ma tqisx li din wahedha hija
tabilhaqq prova tajba. L-ezekutat ukoll ressaq kwerela mal-Pulizija b’din
l-allegazzjoni, izda mix-xhieda mismugha®®, ma kien ittiehed |-ebda
procediment kontra |-ezekutant min-naha taghha wara li kienet baghtet
ghalih u intervistatu fuq dak allegat fl-istess kwerela;

[lli 1-Qorti tqis ukoll li I-kambjala nharget xhur wara li kien sar is-self u |-
ezekutat ghazel li jiffirmaha. Jista’ jkun li, sa dak iz-zmien, |-ezekutant
kien qieghed jinsisti ghall-hlas, izda ma ntweriex li |-ezekutat kien
iffirmaha kontra r-rieda tieghu jew li, fil-prezenza tal-avukat tal-ezekutant,
ressaq xi Iment dwar I-import muri fuq il-kambjala gabel ma a¢cettaha;

llli fid-dawl ta’ dawn il-konsiderazzjonijiet kollha u r-rizultanzi
processwali, il-Qorti ma tistax tibni konvinzjoni tajba bizzejjed biex issib li

12 Xhieda tal-isp. Daniel Zammit 4.3.2014, fpagg. 64 — 8 tal-process

tassew hemm element ta’ uzura fl-ammont |i jikkostitwixxi I-import tal-
kambjala mertu tal-kaz;

llli t-tielet raguni migjuba mill-ezekutat hi fis-sens i I-ittra uffi¢jali
mibghuta kontrih titlob il-hlas tal-ammont kollu bla ma tqis xi hlasijiet
(konsistenti) maghmulin minnu akkont gabel ma nharget dak inhar.
Huwa jghid li hallas mal-ghoxrin elf euro;

[lli meta kien ged jixhed, |-ezekutat stgarr li meta hallas kien hallas fi flus
kontanti direttament lill-ezekutant. Zied jghid li huwa hallas fxi erba’
okkazjonijiet madwar hamest elef euro kull darba. Qatt ma talab ricevuta
u gatt ma nghata ricevuta. Huwa maghnruf li, min igajjem il-kwestjoni tal-
hlas ta’ xi obbligazzjoni, irid jipprova dak il-hlas. Ghalkemm kull prova
tista’ tingieb biex turi dan il-hlas, Il-ircevuta hija I-agwa prova. F’dan il-
kaz, din il-prova hija ghal kollox niegsa. L-ezekutant jichad li saru I-
hlasijiet. L-ezekutat innifsu jghid li n-negozju li kellu fdawk iz-zminijiet
kien sejjer hazin u ma kellux mnejn ihallas. Tressqget prova wkoll li
cheque ghal madwar hdax-il elf euro mahrug minnu u mghoddi lill-
ezekutant f'Lulju tal-2013 (jigifieri xahar qabel ma nharget il-kambjala)
ma setax jissarraf ghaliex ma kienx hemm fondi ghalih fil-kont bankarju li
tahtu nhareg dak i¢-cheque;

lIli ghalhekk, il-Qorti gieghda tasal ghall-fehma li din ir-raguni migjuba
mill-ezekutat ukoll m’hijiex wahda tajba biex twaqqgaf I-ezekuzzjoni tal-
kambjali;

Ghal dawn ir-ragunijiet, il-Qorti geghda tiddeciedi billi:

Tichad it-talba tar-rikorrent ezekutat Peter Zammit ghas-sospensjoni
tal-ezekuzzjoni tal-kambjala li ghaliha tirreferi I-ittra ufficjali tal-1 ta’
Ottubru, 2013, bl-ispejjez kontra tieghu.

